
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
সৈন্যদিগের প্রতি সম্বোধন Ridd
এইস্থান হইতে তিনি যে পথে অগ্রসর হইয়াছিলেন, ঠিক সেই পথেই পশ্চাদবর্তন করিয়া আকিসাইন নদীতীরে শিবির সন্নিবেশ করিলেন। এইস্থানে কৈনস পীড়িত হইয়া মৃত্যুমুখে পতিত হইলেন (২) । নরপতি ইহার মৃত্যুতে নিঃসন্দেহ দুঃখিত হইয়াছিলেন ; কিন্তু তথাপি তিনি মন্তব্যস্বরূপ ইহা বলিতে ক্ৰটী করেন নাই যে, মাত্র কয়েকদিন পূর্বেই কৈনস একাই মাসিদোনিয়ায় প্রত্যাগমন করিবেন মনে করিয়া দীর্ঘ বক্ততা করিয়াছিলেন। তিনি যে রণতরীবাহিনী নিৰ্ম্মাণের আদেশ দিয়াছিলেন, তাহা এক্ষণে কাৰ্য্যোপযোগী অবস্থায় নদীতে বিরাজ করিতেছিল। ইতোমধ্যে মেম্নন থেস হইতে পাঁচহাজার পদাতিক ও হাপালাস-প্রেরিত সাতহাজার পদাতিকসহ তথায় উপনীত হইয়াছিলেন। তিনি সুবর্ণ ও রৌপ্য খচিত পঞ্চবিংশতি সহস্ৰ বৰ্ম্ম ও আনয়ন করিয়াছিলেন। আলেকজান্দার পুরাতন বৰ্ম্মগুলি ভস্মীভূত করিয়া নূতনগুলি সৈন্যদিগকে বিতরণের আদেশ করিলেন। সমুদ্রের দিকে এক সহস্র অর্ণবযান লইয়া অগ্রসর হইবার সঙ্কল্প করিয়া তিনি পোরস ও তাক্ষিলিস নামক ভারতীয় নরপতিদিগকে ( যাহারা এক্ষণে ভিন্নমতাবলম্বী হইয়া পুনর্বার পুরাতন কলহে ব্ৰতী হইতেছিলেন।) পরস্পর বৈবাহিক সম্বন্ধে আবদ্ধ করিলেন এবং তঁাহারা তাহার রণতরী নিৰ্ম্মাণে যথেষ্ট সাহায্য করতে প্ৰত্যেককে নিজ নিজ রাজ্যে সুপ্রতিষ্ঠিত করিলেন। তিনি নিকাইয়া ও বুকেফালা
.и штице غ
(২) এইস্থানে কাটিয়াস ভ্ৰমে পতিত হইয়াছেন। কৈনস হাইড্যাসপিস তীরে মৃত্যুমুখে পতিত হইয়াছিলেন। আরিয়ান ৬২ দ্রষ্টব্য। দায়দরস ও কাটিয়াস উভয়েই লিখিয়াছেন যে নৌবাহিনী আকিসাইন হইতে যাত্রা করে। ইহাও ভ্ৰমপূর্ণ। প্রকৃতপক্ষে ইহা হাইড্যাসপিস হইতেই অগ্রসর হইয়াছিল।

		 এই পাতা শেষ সম্পাদিত হয়েছে ১৪:৩৩টার সময়, ১১ অক্টোবর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

